
Mivavaka isan'andro aho mba hiadanan'i Jerosalema sy

Isiraely. Mino aho fa rehefa milaza ny Baiboly hoe:

“Mangataha fiadanana ho an’i Jerosalema” (Salamo 122:6),

dia midika koa izany fa tokony hivavaka isika mba

hahazoana ny fiadanan’ny tenan’i Kristy. Tsy ny faritra kely

misy antsika ihany no tokony eritreretintsika, fa ny tena

ilain’ny tenan’i Kristy manontolo. Tsy tokony hitsara ny

Kristiana hafa isika; tokony hivavaka ho azy ireo isika.

Hoy ny Salamo 122:7:

"Fiadanana anie ho ao anatin’ny mandanao;

Fanambinana anie ho ao an-dapanao."

Mino aho fa ity andininy ity dia maneho ny lamina masina:

rehefa manana fiadanana isika, dia hanana fanambinana

isika. Rehefa miady amin’ny hafa isika — mifampitsikera ny

hafa, mifamaly manohitra ny hafa, ary mifamely amin’ny

hafa — dia tsy hahalala fanambinana isika. Voalohany,

fiadanana; avy eo, ny fanambinana.

Mivaky toy izao ny andininy faha-8:

“Noho ny rahalahiko sy ny namako no

hanaovako hoe: ‘Fiadanana anie ho ao

anatinao.’”

Te hanampy fitsipika fototra iray hafa aho. Mila miala

amin’ny fironana ho tia tena isika. Ny fifantohana amin’ny

tena dia fonjan’ny devoly. Arakaraky ny isarihan'ny devoly

hampifantoka anao amin'ny tenanao, no hahatonga anao

amin’ny fahamendrehany. Efa nifampiraharaha tamin’ny

olona an-jatony aho ny amin’ny hanafahana amin’ny fanahy

ratsy, ary nahita lafiny iray saika manerana izao rehetra izao

ny amin’ny olona mila fanafahana aho — mifantoka amin’ny

tenany izy ireo. Amin'ny alalan'ny ezaka iniana sy ny safidy

araka ny sitrapontsika manokana, dia tsy maintsy miala

amin'ny fifantohana amin’ny tena isika.

Ny tiako indrindra ao amin’ny andininy faha-8 dia ilay

fehezan-teny hoe, “Noho ny rahalahiko sy ny namako.” Tsy

ampy ny hoe milamina ny zavatra rehetra momba ahy. Mila

mifantoka ny momba amin’izay ilain’ny rahalahiko sy ny

namako aho — Kristiana avy amin’ny fiaviana hafa,

antokom-pivavahana hafa, antokom-bavaka hafa, sy ny

sisa.

Misaotra Anao, Tompo ô, noho ny amin’ny fitahiana

Nampanantenainao ho an’ireo izay tia an’i Isiraely.

Manambara aho hoe, “Fiadanana anie ho ao anatin’ny

mandanao, fiadanana ho ao anatin’ny lapanao”. Mivavaka

ho an'ny fiadanan'i Jerosalema aho: "Hambinina anie izay

tia anao,"amin’ny anaran’i Jesosy Kristy, Amena.

"Ny vavaka dia tsy
manam-petra. Ny
balafomanga
interkontinental
anananay. Afaka

mandefa azy izahay na
aizan'aiza ary mahatratra

na aizan'aiza."

